
xviii.

(...)

Testament de Blés

Au nom de dieu soict sachent tous
presans et advenir qu( )aujourd huy dixneufiesme du
mois de janvier ^° apres midy regnant nostre souverain

prince louis quatorze du nom par la grace de dieu roy
de france et de navarre par devant moy no(tai)re royal soubz(sig)ne
dans la maison de jean guilhemot au lieu de villebrumier
au dioceze bas montauban e(t)( )sen(echau)cee de th(ou)l(ous)e a esté
en personne ramonde de bles femme dudict anthoine
guilhemot laquelle gisant dans ung lict en la salle
haute de lad(ite) maison dettenue de certaine maladie corporelle
toutesfois par la grace de dieu bien voyant oyant et
parlant et en ses bons sens jugemant memoire
et cognoissance ainsy qu'a suffizammant appareu
a moy dict no(tai)re et aux tesmoings bas nommes non
induicte ny subornée de personne comme a declaré
ains de son bon gré et siance certaine a faict et
ordonne son testament non cupatif en la forme et
maniere qui s ensuict premieremant a faict
le signe de la croix sur sa personne dizant au nom
du pere du filz et du sainct esperict amen, a recommande
son ame a dieu e(t)( )prie icelluy de bon coeur luy vouloir
pardonner toutes ses fautes et peches et vouloir
colloquer son ame en son paradis celeste pour l amour
de son tres cher et bien ayme filz nostre seigneur j(es)us
christ par l intercession de la glorieuze vierge
marie sainctz et sainctes de paradis, voullant
et ordonnant la testatrix apres que son ame sera
separée de son corps qu icelluy soict ensepvely au

xix.

simectiere de l eglize parroisielle dud(it) villebrumier en
la forme de la relligion catholique appostolique romaine
dont elle faict profession remettant ses honneurs funebres
a la discrection de son heretier universel cy apres
nommé sur l assurance qu'ellé prand qu( )il s en aquittera
comme il appartient, et venant a dispozer des biens
que dieu luy a despartis en ce monde a donne et legue
donne et legue la testatrix a marie guilhemot sa fille 
legitime et naturelle et dud(it) anthoine guilhemot femme



de ramond sarreberairouze maistre armurier de
th(ou)l(ous)e outre et par dessus ce qu'elle lui donna et
constitua lors des pactes de son mariage avec ledict
sarrebairouze scavoir est la somme de cinquante
livres t(ournoi)z payable dans l an appres son decés
par sondict heretier universel moyennant quoy
a faicte et instituee lad(ite) marie de guillemot sa
filhe son heretiere particuliere a ce que ne puisse
rien plus prethandre ny demander sur son hereditte
comme aussy a donne et legué donne et legué
lad(ite) testatrix a margueritte de guillemot son autre
filhe legitime et naturelle et dudict anthoine guilhemot
femme de gaspard estavelle marchant de montech
la somme de cinq solz t(ournoi)z tant seullemant payable
dans l an apres son deces par sondict heretier universel
& moyennant quoy & ce qu'elle donna et constitua
a lad(ite) margueritte par les pactes de son mariage avec

ledict estaville rettenus de mesmes par moy dict
no(tai)re le sixiesme du mois de novambre mil six cens
quarante quatre, ladicte testatrix la pareillemant faicte
e(t)( )instituee son heretiere particuliere & veut que ne
puisse rien plus pretandre ny demander sur sad(ite)
hereditte soubz quelconque pretexte que puisse estre
et en tous & checungs ses autres biens meubles
immeubles noms droictz voix et actions presans et
advenir ou que soient sittues et en quoy que consistent
la testatrix a faict instituée et de sa propre bouche 
nomme son heretier universel et general assavoir
pierre guillemot son filz legitime et naturel et
du susd(it) anthoine guilhemot son mary pour
soudain appres le deces de lad(ite) testatrix en jouir
fere et dispozer a ses plaizirs et volontes en
recompence des bons et agreables services qu'en a
receus & pour tesmoignage de l asfection particuliere
qu'elle luy porte, et tel a dict estre son testament
que veut que vaille et soict valable par droict
de testament ou de codicille ou de donnation faicte
a cause de mort ou dispozition de dernier volonte
a par tout autre droict uz et costume que pourra
mieux valloir & asfin qu( )il soict esficatieux et ne 
puisse estre mis en doubte a revoques et aneantis
revoque et aneantit toutes ses precedantes dispozitions
a pries les tesmoings cy apres nommes par elle

xx.

faictz appeller et recognus d en estre memoratifz
& requis moy dict no(tai)re d en rettenir instrumant
concede et faict en presance de m(aîtr)e



jean sudre p(rest)bre et recteur, jaques fradiel, pierre
du fau jeune, jean fournier sarger, jean moisset laboureur
habitans dudict villebrumier, jean mariette foulon de draps
et pierre castela praticien rezidant a villemur dont
lesd(its) sudre, fradiel, du fau et castela ont signe avec 
moy no(tai)re requis les autres et ladicte tstatrix ont
declare ne scavoir ^° mil six cens cinquante

Sudre, present                 Fradiel, p(rese)nt        Dufau, p(rese)nt

     Castela, p(rese)nt            Bascoul, not(aire)


